Nafarroako Parlamentuko Mahaiak, 2019ko urriaren 14an egindako bilkuran, Eledunen Batzarrari entzun ondoren, erabaki hau hartu zuen, besteak beste:
1. Izapidetzeko onartzea Adolfo Araiz Flamarique jaunak aurkezturiko galdera, “Tracasa Instrumental sozietateari eginiko enkargua, kobrantzen, jakinarazpenen eta lan osagarrien kudeaketa zerbitzuak egin ditzan” 1550003 17830 2272 932100 (E) aurrekontu-partidari buruzkoa.
2. Nafarroako Parlamentuko Aldizkari Ofizialean argitara dadin agintzea.
3. Nafarroako Gobernuari igortzea, Legebiltzarreko Erregelamenduko 194. artikuluak agindutakoari jarraikiz, idatzizko erantzuna bidal dezan.
Iruñean, 2019ko urriaren 14an
Lehendakaria: Unai Hualde Iglesias
GALDERAREN TESTUA
EH Bildu Nafarroa talde parlamentarioko Adolfo Araiz Flamarique jaunak honako galdera idatzi hauek aurkezten dizkio Legebiltzarreko Mahaiari, izapidetu ditzan:
2019rako aurrekontu orokorren eztabaida parlamentarioan 250.000 euro handitu zen, zuzenketa baten bidez, “Tracasa Instrumental sozietateari eginiko enkargua, kobrantzen, jakinarazpenen eta lan osagarrien kudeaketa zerbitzuak egin ditzan” 1550003 17830 2272 932100 (E) partida, zeinaren behin betiko kreditua 822.769 eurokoa baita.
2019ko abuztuaren 1ean, 328.396 euro bete dira guztira. Hori guztia ikusirik, hona galderak:
Aurreikusita al dago ekitaldia itxi aitzin iristea “Tracasa Instrumental sozietateari eginiko enkargua, kobrantzen, jakinarazpenen eta lan osagarrien kudeaketa zerbitzuak egin ditzan” 1550003 17830 2272 932100 (E) partidaren aurrekontu-kreditu osoa betetzera?
Data horretan, zergatik ez da kreditu-zenbateko handiagoa bete?
Ba al daki Departamentuak partida horretako kreditu-handitzeak, 250.000 eurokoak, helburu zuela Tracasa Instrumentalek bost teknikari kontratatzea zerga-iruzurra saihesteko?
Tracasa Instrumentalek 2019an kontratazio hori egin al du? Ezezkoan, zein da kontratazio hori ez egiteko izan den arrazoia?
Ez al du uste Gobernuak bost teknikari horiek ez kontratatzea zerga-iruzurraren aurkako borrokan atzera egitea dela?
Iruñean, 2019ko urriaren 10ean
Foru parlamentaria: Adolfo Araiz Flamarique
